
Fylkestingsvalet 2019- Vestland fylkeskommune. Godkjenning av lister. 
 
Samandrag 
Innan fristen 31. mars var det levert inn 17 listeforslag til fylkestingsvalet 2019. I samsvar med lov og 
forskrift har forslagsstillarane gjort nødvendige endringar for å få listeforslaga i samsvar med krava i 
lova. 
 
Det vert rådd til at alle listeforslaga vert godkjende som offisielle vallister ved fylkestingsvalet 2019 
slik dei ligg føre i vedlegg til saka. 

Forslag til vedtak 
Følgjande innkomne listeforslag, slik dei ligg føre i vedlegg til saka vert godkjende som offisielle vallister ved 
fylkestingsvalet 2019 i Vestland med desse overskriftene: 
 
Kristeleg Folkeparti 
Senterpartiet 
Sosialistisk Venstreparti 
Rødt 
Piratpartiet 
Pensjonistpartiet 
Arbeidarpartiet 
Fremskrittspartiet 
Miljøpartiet De Grønne 
Partiet De Kristne 
Høgre 
Venstre 
Helsepartiet 
Norges Kommunistiske Parti 
Folkeaksjonen Nei til mer bompenger 
Demokratene 
Liberalistene 
 

 
 

Rune Haugsdal 
prosjektleiar 

  

Vedlegg: Listeforslag til fylkestingsvalet 2019  

Prosjektleiar, 13.05.2019 
 
1.Innkomne listeforslag 
Det er levert 17 listeforslag til fylkestingsvalet 2019. for Vestland. 
 
Listene fordeler seg slik: 

 
Kristeleg Folkeparti 
Senterpartiet 
Sosialistisk Venstreparti 
Rødt 
Piratpartiet 
Pensjonistpartiet 
Arbeidarpartiet 
Fremskrittspartiet 
Miljøpartiet De Grønne 
Partiet De Kristne 
Høgre 
Venstre 
Helsepartiet 
Norges Kommunistiske Parti 
Folkeaksjonen Nei til mer bompenger 
Demokratene 
Liberalistene 

 
2. Nærare om listeforslaga 
Etter vallova § 6-6 skal fylkesvalstyret innan 1. juni avgjera om listeforslaga skal godkjennast. 
Listeforslag må etter § 6-1 vera kome inn til fylkeskommunen innan fristen kl 12:00 den 31. mars i valåret. 
Alle listene er levert innan fristen. 
 
Listeforslaga har i samsvar med vallova § 6-6 vore lagt ut til offentleg gjennomsyn. Det er ikkje kome 
klager eller protestar mot nokon av listene. 
 
Overskriftene på listene må etter vallova § 6-1 vera einslydande med partiet sitt registrerte namn. 
Dette er korrigert i samsvar med vallova § 6-6, og alle listeforslaga oppfyller kravet i lova. 
 
Listeforslaga må ha minimum 7 kandidatar og for fylkestingsvalet i år maksimalt 72 (65 +7). Kravet er 
oppfylt for alle listeforslaga. Det er ikkje høve for listestillarane å gje røystetillegg på listene. 
 
Etter vallova § 6-3 er det tilstrekkeleg at minst to styremedlemer i lokalavdelinga skriv under 
listeforslaget dersom partiet er registrert i Partiregisteret og hadde ein viss oppslutning ved føregåande 
stortingsval. Det same gjeld parti som er registrert i Partiregisteret etter siste stortingsvalet. Dette er oppfylt 
for 16 av partia. 
 
For dei partia som har levert inn liste har Norges kommunistiske parti levert 500 underskrifter for at lista 
kunna godkjennast. Partiet har levert inn dette talet underskrifter som er kontrollerte og funne i orden. 
 
Nokre av partia hadde mange opplysningar om kandidatane på innlevert listeforslag. Røystesetelen set 
grenser for kor mykje det er plass til av tekst. Det er teke kontakt med tillitsvald for lista og lista er korrigert 
slik at det høver med plass på røystesetelen. 
 
3. Listekandidatane 
Alle kandidatane på listeforslaga er kontrollerte mot folkeregisteret m.o.t om dei er valbare. Fire av 
kandidatane var ikkje valbare, då dei ikkje var folkeregistrert i kommunar i Hordaland eller Sogn og 

Fjordane. Dette gjalt to kandidatar på Norges Kommunistiske Parti sitt listeforslag, ein kandidat på 
Folkeaksjonen Nei til mer Bompenger sitt listeforslag og ein kandidat på Venstre sitt listeforslag. 
 
To av desse kandidatane er folkeregistrert i andre fylker. Det er opplyst og bekrefta frå desse to at dei vil 
vera folkeregistrert i Vestland fylkeskommune (kommunar i Hordaland eller Sogn og Fjordane) på valdagen.  
 
I følgje vallova heiter det: 

§ 3-3. Valgbarhet ved fylkestingsvalg og kommunestyrevalg 
 
(1) Valgbar til fylkestinget og pliktig til å ta imot valg er alle som har stemmerett ved valget og som 
står innført i folkeregisteret som bosatt i en av kommunene i fylket på valgdagen, og som ikke er 
utelukket eller fritatt. 

 
Kandidaten på listeforslaget til Norges Kommunistiske Parti som ikkje var folkeregistrert/manntalsført er 
teken ut av lista. Tillitsvalde for liste ønskte å rykka dei underliggjande kandidatane opp og det vart ikkje sett 
inn ny kandidat. 
 
Kandidaten på listeforslaget til Venstre som ikkje var folkeregistrert/manntalsført er teken ut av lista. 
Tillitsvalde for liste ønskte å rykka dei underliggjande kandidatane opp og det vart ikkje sett inn ny kandidat. 
 
Kandidatane på listene har fått melding om at dei er førde opp på eit listeforslaget, og at dei må senda 
erklæring om at dei ønsker fritak frå å stå på lista innan 08.05.2019. Det er opplyst at retten til å krevja fritak 
går tapt om ikkje fristen vert halden. Departementet har rådd til at kandidatane ikkje bør ha mindre enn ei 
vekes frist. 
 
Nokre brev er komne i retur fordi den folkeregistrerte adressa ikkje samsvarar med postadressa. Desse 
breva er sendt til anna adresse, der ein har funne dette. Der ein ikkje har funne anna adresse er det teke 
kontakt med tillitsvalde for lista for å få nok opplysningar, slik at melding kan gjevast til kandidatane. 
 
4. Erklæring om fritak 
Fritak er regulert i vallova § 3-4 som lyd: 

 
§ 3-4. Rett til å kreve fritak fra fylkestingsvalg og kommunestyrevalg 
(1) Rett til å kreve seg fritatt fra valg til fylkesting og kommunestyre har den som avgir skriftlig 
erklæring om at vedkommende ikke ønsker å stille til valg på den aktuelle valglisten. 
(2) Erklæring som nevnt i nr. 1 må settes frem innen den frist fylkesvalgstyret eller valgstyret setter, 
ellers tapes retten til å strykes fra listeforslaget. 
(3) Den som unnlater å kreve seg fritatt fra å stå på liste, kan ikke nekte å motta valg. 

 
Det kom inn 19 erklæringar frå listekandidatar om fritak frå å stå på liste. Desse 19 er strøkne frå lista dei 
var oppført på, jfr. vallova § 3-4.  
 
Dette gjeld følgjande kandidatar: 
 

Parti Kandidat 
nr. 

Navn 

Folkeaksjonen Nei til mer bompenger 8 
23 
36 
57 
63 

Nina Grindheim‐Hella 
Randi Haukeland 
Jan Morten Eikemo 
Kjartan S. Pedersen 
Jarle Hella Sørensen 

Pensjonistpartiet 10 
18 
22 

Else Skage 
Torill Lunde Thorsen 
Rigmor Bertelsen 

23 Sverre Langøy 
Venstre 15 Nina Herland 
Partiet De Kristen 23 Geir Martin Økland 
Rødt 30 Peter Hovgaard  
Arbeiderpartiet 53 Katrin Innvær Ankervold  
Kristeleg folkeparti 25 Tone Marit Håland Dyrkolbotn  
Høgre 62 

68 
Nina Bjørvik 
Vibeke Angelskår Erstad 

Demokratene 6 
15 

Gunnar Larsen  
Terje Haugom 

Helsepartiet 6 Connie Elisabeth Stormark 
 
Tillitsvalde for dei ulike listene har hatt høve til å setja inn ny kandidat på den ledige plassen, rykka opp 
listekandidatane og setja inn ny kandidat nederst eller berre rykka opp listekandidatane slik at lista får færre 
kandidatar. 
 
Som følgje av dette er listene endra slik: 
 
Folkeaksjonen Nei til mer bompenger: Ein ny kandidat på ledig plass, elles rykka opp listekandidatane. 
Pensjonistpartiet: : Listekandidatane er rykka opp. 
Venstre: Listekandidatane er rykka opp. 
Partiet De Kristne: Ny kandidat sett inn på ledig plass. 
Rødt: Listekandidatane er rykka opp. 
Arbeiderpartiet: Ny kandidat inn på ledig plass. 
Kristeleg folkeparti: : Listekandidatane er rykka opp. 
Høgre: Nye kandidatar inn på ledige plassar. 
Helsepartiet: Listekandidatane er rykka opp. 
Demokratene: Listekandidatane er rykka opp.  
 
5. Generelt 
På nokre av listeforslaga var fleire kandidatar ført opp med feil i etternamn, mellomnamn, fornamn eller 
fødselsår sett i høve til som er registrert i folkeregisteret. I slike tilfelle er tillitsvalde for lista kontakta slik at 
ein har fått klarlagt at det er rett kandidat som vert ført opp og då med dei opplysningane som er registrert i 
folkeregisteret/manntalet. 
 
Dersom partiet ønskjer at bustadkommune skal skrivast på lista så må bustadkommunen vera den 
kommune dei er registert som busett i i folkeregisteret. 
 
Kandidatane skal førast opp med for- og etternamn. Det er kandidaten sitt rette etternamn som må 
brukast sjølv om vedkomande ikkje er kjend under dette.  
 
6. Vurdering 
Etter at fristen for innlevering av listeforslag er gått ut, kan forslagsstillarane berre gjera dei endringane som 
er nødvendige for å få forslaget i samsvar med krava i lova. Det inkluderer også å setja inn ny kandidat 
dersom nokon vert stroken frå lista, jfr. valforskrifta § 15. 
 

Valforskrifta § 15.Endringer på listeforslaget etter innleveringsfristen 
(1) Etter at fristen for innlevering av listeforslag er utløpt, kan forslagsstillerne kun gjøre endringer på 
listeforslaget som er nødvendige for å bringe det i overensstemmelse med lovens krav. 
 
(2) Hvis en kandidat strykes fra listeforslaget, avgjør den tillitsvalgte om det skal settes inn et nytt 
navn på den tomme plassen, eller om de etterfølgende kandidatene skal rykke opp i uforandret 
rekkefølge og listen suppleres med et nytt navn nederst. Andre omrokkeringer er ikke tillatt. Dersom 

fristen for å innlevere listeforslag er utløpt, skal den tillitsvalgte legge ved erklæring fra den nye 
kandidaten om at vedkommende er villig til å stå som kandidat på listen. 

 
I forslaget til godkjende lister til fylkestingsvalet i Nye Vestland fylkeskommune som ligg i saka er alle 
endringar som er gjort i listene innarbeidde.  
 
Prosjektleiar rår fylkesvalstyret til å godkjenna følgjande listeforslag som offisielle vallister slik 
dei ligg føre i vedlegg til saka. 
 


